ՏԵՂԵԿԱՆՔ
«Հայաստանի Հանրապետության կառավարության և Ղազախստանի Հանրապետության կառավարության միջև ապրանքների (աշխատանքների, ծառայությունների) արտահանման և ներմուծման ժամանակ անուղղակի հարկերի գանձման սկզբունքների մասին» համաձայնագրի կնքման նպատակահարմարության վերաբերյալ
Հաշվի առնելով այն հանգամանքը, որ Ղազախստանի Հան​րա​պե​տութ​յունը չի միացել 1998 թվականի նոյեմբերի 25-ին Մոսկվայում ստորագրված «Անկախ պե​տութ​յուն​ների հա​մա​​գոր​​​ծակցության անդամ պետությունների միջև ապրանքների (աշ​խա​տանք​ների, ծառա​յութ​​յուն​նե​րի) արտահանման և ներմուծման ժամանակ անուղղակի հարկերի գանձ​ման սկզ​բունք​ների մա​​սին» բազմակողմ համաձայնագրին և այն, որ երկու երկրների միջև կար​գա​վորված չեն անուղ​ղակի հարկերի գանձման առանձնահատկությունները, ուստի վերը նշված համաձայ​նագ​րի կնքումը գտնում ենք նպատա​կա​հար​մար:

Միաժամանակ, Ձեզ ենք ներկայացնում նշյալ համաձայնագրի վերաբերյալ Հայաս​տա​​​նի Հան​​​րապետության ֆինանսների նախարարության և Հայաստանի Հան​րա​պե​տութ​յան կա​ռա​վա​​​րությանն առընթեր պետական եկամուտների կոմիտեի դիրքորշումը: 

1. Համաձայնագրի որոշ դրույթներ անդրադառնում են միայն ապրանքների ներ​մու​ծ​ման կամ արտահանման դեպքում անուղղակի հարկերի կիրառման սկզբունքներին, մին​չ​դեռ կարգավորման կարիք ունեն նաև ծառայությունների մատուցման (աշխատանքների կա​​տար​​ման) դեպքերը:
2. Համաձայնագրի 5-րդ հոդվածի 1-ին մասի 2-րդ կետի «услуги связаны непосредственно» բառերը կարող են տարընթերցություների տեղիք տալ: Մասնավորապես, «Ավելացված արժեքի հարկի մասին» Հայաստանի Հանրապետության օրենքի 14-րդ հոդվածի համաձայն,  ծառայության մատուցման վայրի որոշման առանձնահատկություններ սահ​մանված են միայն շարժական գույքի և փոխադրամիջոցների վարձակալության դեպ​քե​րի հա​մար: Շարժական գույքի և փոխադրամիջոցների հետ կապված այլ ծառայությունների մատուցման դեպ​​քերում ծառայությունների մատուցման վայրը որոշվում է ծառայություն մատուցողի ձեռ​նար​​կատիրական գործունեության վայրով: 
3. Համաձայնագրի 5-րդ հոդվածի 1-ին մասի 2-րդ կետի համաձայն շարժական գույքի վար​ձակալության հետ կապված ծառայությունների մատուցման վայրը համարվում է այն վայրը, որտեղ գրանցված է այդ գույքը (վարձատուի  գտնվելու վայր), մինչդեռ «Ավելացված ար​​ժեքի հարկի մասին» Հայաստանի Հանրապետության օրենքի 14-րդ հոդվածի հա​մա​ձայն` շարժական գույքի վարձակալության դեպքում ծառայության մատուցման վայրը հա​մար​​վում է ծառայություն ստացող անձի (վարձակալի) գտնվելու վայրը:
4. Համաձայնագրի 5-րդ հոդվածի 1-ին մասի 4-րդ կետի համաձայն գիտա​հե​տա​զո​տա​կան ծառայությունների մատուցման դեպքում ծառայությունների մատուցման վայր է հա​մար​​​վում ծառայություն ստացողի գտնվելու վայրը: Հաշվի առնելով այն հանգամանքը, որ «Ավե​​լացված արժեքի հարկի մասին» Հայաստանի Հանրապետության օրենքով նշյալ ծա​ռա​​յութ​յունների մատուցման վայրի առանձնահատկություն ահմանված չէ, ուստի ծառա​յութ​յան մատուցման վայրը որոշում է ծառայություն մատուցողի ձեռնարկատիրական գոր​ծու​նե​ության (գտնվելու) վայրով: 
5. Համաձայնագրի 5-րդ հոդվածի 1-ին մասի 4-րդ կետով սահմանված ենթակետերից առա​ջարկ​վում է հանել «услуги по предоставлению в аренду и (или) пользование грузовых вагонов и контейнеров» ենթակետը, քանի որ այն ընդգրկված է նույն հոդվածի 2-րդ կետում, մասնավորապես վերաբերում է շարժական գույքի վարձակալությանը:

6.  Համաձայնագրի 5-րդ հոդվածի 1-ին մասի 4-րդ կետի համաձայն վարձակալության, լի​զինգի կամ այլ ձևով շարժական գույքի տրամադրման դեպքում ծառայության մատուցման վայ​րը համարվում է ծառայություն ստացողի գտնվելու վայրը, սակայն «Ավելացված ար​ժեքի հարկի մասին» Հայաստանի Հանրապետության օրենքի 14-րդ հոդվածով «այլ ձևով շար​​ժական գույքի տրամադրման» դեպք նախատեսված չէ, հետևաբար տվյալ դեպքում ծա​ռա​​յութ​յան մատուցման վայրը է համարվում ծառայություն մատուցողի գտնվելու վայրը:
7. Առաջարկում ենք նաև Համաձայնագրի անցումային դրույթներում նախատեսել կետ, որի հա​մա​ձայն նշյալ համաձայնագիրը կկիրառվի միայն դրա ուժի մեջ մտնելուց հետո ծա​գած հարաբերությունների վրա:

Միա​ժամանակ, խնդրում ենք Ձեզ դիվանագիտական ուղիներով ղազախական կողմին տե​​ղե​​​կաց​նել հայկական կողմից ներկայացված առաջարակությունները և դրանց հետ հա​մա​​​​ձայն լինելու դեպքում քննարկել հեռակա ծանուցումների միջոցով համաձայնագրի տեքս​​տի նախապատրաստման և նախաստորագրման հնարավորությունը:    






